
ХУВИЙН НЭМЭЛТ ТЭТГЭВРИЙН ТУХАЙ ХУУЛИЙН
ТӨСӨЛД ХИЙСЭН ЗАРДЛЫН ТООЦООНЫ ТАЙЛАН
 	Хуулийн үндэслэл: 
Хууль тогтоомжийн тухай хуулийн 12 дугаар зүйлийн 12.1 дэх хэсэгт заасныг үндэслэн шинээр боловсруулсан Хувийн нэмэлт тэтгэврийн тухай хуулийг хэрэгжүүлэхтэй холбогдон гарах зардлыг Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын дагуу тооцоолов.
 	Зардлын тооцоо хийсэн аргачлал:
Хууль тогтоомжийг хэрэгжүүлэхтэй холбогдон гарах зардлын тооцоог хуулийн төслийн үр нөлөөг урьдчилан тандан судлах явцад, хууль тогтоомжийн төслийн үр нөлөөг үнэлэх явцад болон хууль тогтоомжийн хэрэгжилтийн үр нөлөөг тандан судлах явцад тус тус гүйцэтгэнэ. Энэ тодорхой харилцааг зохицуулах зорилгоор шинээр боловсруулж буй хууль тогтоомж хэрэгжиж эхэлснээр төрийн байгууллага, хуулийн этгээд болон хувь хүнд хэр хэмжээний зардал, ачаалал үүсгэх магадлалыг урьдчилан гаргах зорилготой.
Уг хуулийг хэрэгжүүлэхтэй холбогдон гарах зардлыг “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”-ын 1 дүгээр зүйлийн 1.5-д заасан зардлын төрлөөр тооцлоо. 
Хувийн нэмэлт тэтгэврийн тухай хуулийн төсөлд зааснаар хуулийн этгээд, иргэн нэмэлт тэтгэвэрт шимтгэл төлж хамрагдах тул зардал гарна. 
Мөн Хувийн нэмэлт тэтгэврийн тухай хуулийн хэрэгжилтийг хангах гол чиг үүрэг төрийн байгууллага буюу Санхүүгийн зохицуулах хороонд оногдож байгаа тул хүний нөөц болон бусад материаллаг зардал гарахаар байна. 
Хууль тогтоомжийг хэрэгжүүлэхтэй холбогдон гарах зардлыг тооцоход дор дурдсан нийтлэг зарчмыг баримтлан ажилласан. Үүнд:
· Хуулийн этгээд, иргэн, төрийн байгууллагын гүйцэтгэх үүрэг нэг  бүрийг оновчтой тодорхойлох;
· Үүрэг гүйцэтгэхэд зарцуулах хугацааг тогтооход бодитой хандах;
· Бодит тоо баримт, мэдээлэлд тулгуурлах;
· Аргачлалд заасан тооцоо хийх үе шатыг баримтлах.

 	1. Хуулийн этгээдийн зардлын тооцоо:
[bookmark: _Hlk74837088]Хувийн нэмэлт тэтгэврийн  тухай хуулийн төслийн 10 дугаар зүйлийн 3 дахь хэсэгт  “Ажил олгогч болон ажилтны төлөх шимтгэлийг цалин хөлсний тодорхой хувиар, эсвэл тогтсон дүнгээр тооцно.” гэж заасан. Хувийн тэтгэврийн сан, урт хугацааны даатгагчтай байгуулах ажил олгогчийн гэрээ болон ажилтны байгуулах нэмэлт тэтгэврийн гэрээнд төлөх шимтгэлийн дүн, хувь хэмжээ, шимтгэл төлөх давтамж, хугацааг заасан байна. 
[bookmark: _GoBack] 	Манай улсад нэвтрүүлэх хувийн нэмэлт тэтгэвэрт албан журмаар эсвэл сайн дураар нийгмийн даатгалд даатгуулсан иргэн өөрийн хүсэлтээр нэмэлтээр даатгуулахыг хуулийн төсөлд заасан. Хувийн нэмэлт тэтгэвэрт урт хугацааны даатгагч эсвэл хувийн тэтгэврийн сангаар дамжуулан авах ажилтан нь шимтгэлийг ажил олгогчтойгоо хамтран төлөхөөр хуулийн төсөлд заасан тул хуулийн этгээдээс тодорхой хэмжээний зардал гарах юм. 
 	Олон улсын жишиг болон одоогоор манай улсад хэрэгжүүлж байгаа жишгээр ажил олгогчоос төлж байгаа дүн нь тухайн иргэний цалингийн 1.8-2.0 хувь байгаа болно. Иймд хуулийн этгээдээс гарах зардлыг дундаж цалингийн 2 хувь байхаар тооцлоо. 
Хүснэгт 1
Хуулийн этгээдээс хувийн тэтгэврийн сан, урт хугацааны даатгагчид төлөх шимтгэлийн хэмжээ
	№
	Үзүүлэлт
	Ажил олгогчийн хөдөлмөрийн хөлсний сан, түүнтэй адилтгах орлогоос төлөх шимтгэлийн хувь хэмжээ /хувиар/

	1
	[bookmark: _Hlk74836739]Хувийн тэтгэврийн сан, урт хугацааны даатгагчид төлөх шимтгэл
	2


[bookmark: _Hlk74848660]Манай улсад хувийн нэмэлт тэтгэврийн харилцааг зохицуулсан хууль эрх зүйн орчин бүрдээгүй ч, зарим байгууллагууд өөрсдийн ажиллагчдыг хамруулсан хувийн тэтгэврийн сангуудыг үүсгэн байгуулж, үйл ажиллагаа явуулж байна. 
Санхүүгийн зохицуулах хорооноос урт хугацааны даатгалын үйл ажиллагаа эрхлэх тусгай зөвшөөрөл авсан, Даатгалын тухай хуульд нийцүүлэн багц дүрмийн хүрээнд үйл ажиллагаа явуулж байгаа аж ахуй нэгж байгууллага нэг байна.
Эрх бүхий байгууллагаас ямар нэгэн тусгай зөвшөөрөл авдаггүй, Хөрөнгө оруулалтын сангийн тухай хуульд нийцүүлэн хязгаарлагдмал хүрээнд (зөвхөн нэг байгууллага дотор хэрэгжиж байгаа) болон олон нийтэд санал болгох замаар хэрэгжүүлж байгаа 4 аж ахуй нэгжийн үйл ажиллагаанд 2020 оны эцсийн байдлаар нийт 14.2 мянган иргэн хамрагджээ. 
Хүснэгт 2
Хуулийн этгээдээс гарах зардлын тооцоо
	Зардлын төрөл 
	Дундаж цалин /мян.төг/[footnoteRef:1]  [1:  www.1212.mn] 

	Шимтгэлийн  хувь хэмжээ 
	Нийт даатгуулагчийн тоо /мян/[footnoteRef:2] [2:  Голомт банкны дэргэдэх Тэтгэврийн ууган сан ТББ, Ард санхүүгийн нэгдлийн охин компани болох Ард лайф ХХК, Нэйшнл лайф урт хугацаат даатгалын компаниас авсан түүвэр судалгаанаас ] 

	Нэг жилд гарах нийт зардал /тэрбум.төг/

	Ажил олгогчоос төлөх шимтгэл, хураамжийн зардал
	1,220.6
	2%
	14 269
	4.2

	
	
	
	
	


 	Хуулийн этгээд буюу ажил олгогч хэдийгээр өөрөөс зардал гаргаж байгаа мэт боловч энэхүү гаргаж байгаа зардал нь иргэний буюу ажилтны ирээдүйн нийгмийн хамгааллыг хангах тул ажилтан тогтвор суурьшилтай, бүтээмж өндөртэй ажиллахад нөлөөлж улмаар хуулийн этгээдийн үйл ажиллагаанд эерэгээр нөлөөлөх болно.  
	2. Иргэнд үүсэх зардлын тооцоо: 
Хөдөлмөрийн хөлсний доод хэмжээ 2020 оны 01 дүгээр сарын 01-ний өдрөөс эхлэн 420 мянган төгрөг, шимтгэл төлөх хөдөлмөрийн хөлсний дээд хэмжээ 4.2 сая төгрөг болсон. Нийгмийн даатгалын шимтгэл төлөх дээд хязгаараас давсан өндөр орлоготой даатгуулагч 2020 оны жилийн эцсийн байдлаар 17.1[footnoteRef:3] мянга байна. [3:  Нийгмийн даатгалын мэдээллийн сангийн мэдээллээс ] 

Өндөр орлоготой даатгуулагчдын зүгээс шимтгэл төлөх дээд хязгаараас давсан орлогоосоо нэмэлт шимтгэл төлөх замаар ирээдүйд авах тэтгэврийн хэмжээгээ өсгөх сонирхолтой байдаг. Зөвхөн өндөр орлоготой давхарга ч бус дундаж орлоготой иргэдийн хувьд өрхийн орлого, цалингаа зөв зохистой зарцуулснаар өөрийн хувийн нэмэлт тэтгэврийн санд хуримтлал үүсгэх боломжтой юм. 
2020 оны эцсийн байдлаар одоо нэмэлт тэтгэврийн үйл ажиллагаа явуулж байгаа байгууллагад нийт 14.2 мянган иргэн хамрагджээ. Иймд иргэнээс гарах зардлын судалгааг хийхдээ энэ тоог баримталлаа. 
Хүснэгт 3
Иргэнд үүсэх зардлын тооцоо
	Зардлын төрөл
	Дундаж цалин /мян.төг/
	Шимтгэлийн хувь хэмжээ
	Нийт даатгуулагчийн тоо /мян/
	Нэг жилд гарах нийт зардал /тэрбум.төг/

	Иргэнд үүсэх зардлын хэмжээ
	1,220.6[footnoteRef:4] [4:  www.1212.mn] 

	2%
	14 269[footnoteRef:5] [5:  Голомт банкны дэргэдэх Тэтгэврийн ууган сан ТББ, Ард санхүүгийн нэгдлийн охин компани болох Ард лайф ХХК, Нэйшнл лайф урт хугацаат даатгалын компаниас авсан түүвэр судалгаанаас ] 

	4.2

	
	
	
	
	


 	Олон улсын жишиг болон одоогоор манай улсад хэрэгжүүлж байгаа жишгээр иргэний буюу ажилтны төлж байгаа дүн нь тухайн иргэний цалингийн 1.8-2.0 хувь байгаа болно. Иймд иргэнд үүсэх зардлыг дундаж цалингийн 2 хувь байхаар тооцлоо. 
 	Иргэн буюу ажилтан хэдийгээр өөрөөс зардал гаргаж байгаа мэт боловч энэхүү гаргаж байгаа зардал нь ирээдүйд тухай иргэний тэтгэврийн орлогыг нэмэгдүүлэх, нийгмийн хамгааллыг сайжруулахад чухал нөлөөтэй. Энэ ч утгаараа энэхүү зардал нь банкны хадгаламжтай төстэй юм. Хуулийн этгээд буюу ажил олгогч нь сайн ажилтныг урамшуулах зорилгоор иргэний төлөх шимтгэлийн зарим хэсгийг нэмж төлөх зохицуулалтыг хуулийн төсөлд тусгасан тул энэхүү зардал багасах боломжтой. 
 	3. Төрийн байгууллага буюу улсын төсөвт үүсэх зардлын тооцоо: 
Хувийн нэмэлт тэтгэврийн тухай хуулийг батлан хэрэгжүүлснээр төрийн байгууллага буюу улсын төсөвт үүсэх зардлыг тухайн ажил үйлчилгээг гүйцэтгэхэд шаардагдах хүний нөөцийн хэрэгцээг тодорхойлсны үндсэн дээр нэг албан хаагчид шаардагдах зардлаар үржүүлэн тооцох замаар дараахь үе шаттайгаар гаргалаа.
Үүнд: 
3.1. Хуулийн төсөлд тусгагдсан төрийн байгууллагын гүйцэтгэх үүрэг буюу ажил, үйлчилгээ нэг бүрийг тодорхойлох;
3.2. Ажил үйлчилгээг гүйцэтгэх хугацааг тодорхойлсны үндсэн дээр шаардлагатай хүний нөөцийн хэрэгцээг тогтоох;
3.3. Хүний нөөцтэй холбоотой гарах зардлыг урьдчилан тооцох;
3.4. Бусад зардал буюу материаллаг зардлыг нэгтгэн тооцох;
3.5. Нийт  зардал
3.1. Хуулийн төсөлд тусгагдсан төрийн байгууллагын гүйцэтгэх үүрэг буюу ажил, үйлчилгээ нэг бүрийг тодорхойлох:
Хуулийн төсөлд тусгагдсан төрийн байгууллагуудын гүйцэтгэх үүрэг буюу ажил үйлчилгээг нэг бүрчлэн түүвэрлэн, хийж гүйцэтгэх үйл явцын дагуу уялдаа холбоог харгалзан тодорхойлсон.
Ийнхүү тодорхойлохдоо ажил үйлчилгээнд хэрэгжүүлэх хэмжих боломжтой ажлыг хамаарууллаа. Үйл ажиллагаа тус бүрт зарцуулах хугацааг тооцохдоо төрийн байгууллагад хийгддэг адил төстэй үйлчилгээг судалж, холбогдох мэргэжилтнүүдийн ажилбарт ажлын байрны зураг авалтын үр дүнд гаргасан хугацаан дээр үндэслэн тэдгээрийн гүйцэтгэх хугацааг тодорхойлон тооцлоо.
Шаардагдах ажлын цагийг Хөдөлмөрийн тухай хуульд тусгагдсан ажиллах цагийн горимтой харьцуулан авч үзэв. Ингэхдээ нэг жилд ажиллах өдөр, цаг, минут гэсэн хэмжигдэхүүнд тулгуурлана.
1жил=ажлын 200 өдөр; 
1өдөр=ажлын 8 цаг /Хөдөлмөрийн тухай хуулийн дагуу/;
1цаг=ажлын 60 минут;
Жилд 200 ажлын өдөр буюу /200x8/ 1 600 ажлын цаг буюу /1600x60/ 96 000 минут ажиллана гэсэн үг.
Төрийн захиргааны байгууллагад үүсэх зардал тооцсон байдал 
Хувийн нэмэлт тэтгэврийн тухай хуулийн төсөлд Санхүүгийн зохицуулах хороо дараах шинэ чиг үүргийг хэрэгжүүлэхээр тусгасан байна. Үүнд:
1. Хувийн тэтгэврийн сангийн захиргааны болон хөрөнгө оруулалтын зардлыг хянах;
2. Хувийн  тэтгэврийн сангийн өөрийн хөрөнгө болон тэтгэврийн хөрөнгийн зохистой харьцааг хянах;
3. Хувийн тэтгэврийн сангийн хөрөнгө оруулалтын бодлогын хэрэгжилтэнд хяналт тавих 
4. Хувийн тэтгэврийн санд хяналт шалгалт хийх 
5. Хувийн тэтгэврийн сангийн тухай хуулийн дагуу холбогдох дүрэм, журам баталж мөрдүүлнэ.
6. Хувийн тэтгэврийн сангийн харилцаанд даатгуулагчийн эрх ашгийг хамгаалах, даатгагчийн болон төрийн захиргааны байгууллагын эрх, үүрэг, чиг үүргийг тодорхойлох, хөрөнгө оруулалтын удирдлагыг тогтоох, тэтгэвэр олгох, маргаан шийвдэрлэх, мэдээллийн сан бүрдүүлэх, ашиглах, хамгаалах, бусад харилцааг зохицуулах зэрэг тус тус болно. 

 	53 дугаар зүйл.Хорооны чиг үүрэг
 	
 	53.1.Хороо нь энэхүү хуулийн хэрэгжилтийг хангах, хувийн нэмэлт тэтгэврийн үйл ажиллагаанд хяналт тавих, шалгалт хийх, нэгдсэн мэдээллийн сан бүрдүүлэх, ашиглах, гишүүн, эрх залгамжлагч, өвлөгчийн эрх, ашгийг хамгаалах, шаардлагатай дүрэм, журам, заавар, аргачлал батлах, мөрдүүлэх нийтлэг чиг үүргийг хэрэгжүүлнэ.
3.2.Ажил үйлчилгээг гүйцэтгэх хугацааг тодорхойлсны үндсэн дээр шаардлагатай хүний нөөцийн хэрэгцээг тогтоох:
Холбогдох ажилтнуудын ажилбарт зарцуулагдах ажлын байрны зураг авалтын үр дүнг доорх хүснэгтүүдэд харуулав.
Хүснэгт 4
Ажил үйлчилгээ гүйцэтгэхтэй холбоотой зардлын тооцоо
	Д/д
	Гүйцэтгэх чиг үүрэг
	Хэрэгжүүлэх үйл ажиллагаа
	Хугацаа минут
	Сар бүр Жилд 12 удаа
	Нийт хугацаа

	1
	Урт хугацааны даатгагч, хувийн тэтгэврийн сангийн захиргааны болон хөрөнгө оруулалтын зардлыг хянах
	Материал хүлээн авах
	12
	10
	120

	
	
	Материал хянах
	960
	12
	11520

	
	Нийт
	
	
	
	11640

	Шаардлагатай хүний нөөц = 11640/60минут = 194цаг/8= 24.25 өдөр



Хүснэгт 5
	Д/д
	Гүйцэтгэх чиг үүрэг
	Хэрэгжүүлэх үйл ажиллагаа
	Хугацаа минут
	Сар бүр Жилд 12 удаа
	Нийт хугацаа

	2
	Урт хугацааны даатгагч, хувийн тэтгэврийн сангийн өөрийн хөрөнгө болон тэтгэврийн хөрөнгийн зохистой харьцаанд хяналт тавих
	Материал хүлээн авах
	12
	10
	120

	
	
	Материал хянах
	960
	12
	11520

	 
	Нийт
	 
	
	
	11640

	Шаардлагатай хүний нөөц = 11640/60минут = 194цаг/8= 24.25 өдөр



Хүснэгт 6
	Д/д
	Гүйцэтгэх чиг үүрэг
	Хэрэгжүүлэх үйл ажиллагаа
	Хугацаа минут
	Сар бүр Жилд 12 удаа
	Нийт хугацаа

	3
	Урт хугацааны даатгагч, хувийн тэтгэврийн сангийн хөрөнгө оруулалтын бодлогын хэрэгжилтэд хяналт тавих
	Материал хүлээн авах
	12
	10
	120

	
	
	Материал хянах
	

960
	

12
	

11520

	 
	Нийт
	 
	
	
	11640

	Шаардлагатай хүний нөөц = 11640/60минут = 194цаг/8= 24.25 өдөр



Хүснэгт 7
	Д/д
	Гүйцэтгэх чиг үүрэг
	Хэрэгжүүлэх үйл ажиллагаа
	Хугацаа
	Давтамж
	Нийт хугацаа

	4
	Урт хугацааны даатгагч, хувийн тэтгэврийн санд хяналт шалгалт хийх
	Материал хүлээн авах
	120
	1
	120

	
	
	Хурал зохион байгуулах
	180
	1
	180

	
	
	Материал хянах
	2400
	1
	2400

	
	
	Газар дээр ажиллах
	2400
	1
	2400

	
	
	Хурлаар хэлэлцүүлэх
	240
	1
	240

	
	
	Холбогдох шийдвэр гаргаж мэдэгдэх
	10
	1
	10

	
	Нийт
	
	
	
	5350

	Шаардлагатай хүний нөөц = 5350/60минут = 89.1цаг/8 =11.1 өдөр



Хүснэгт 8
	Д/д
	Гүйцэтгэх чиг үүрэг
	Хэрэгжүүлэх үйл ажиллагаа
	Хугацаа
	Давтамж
	Нийт хугацаа

	5
	Хувийн тэтгэврийн тухай хуулийн холбогдох дүрэм, журам баталж мөрдүүлэх,  сайжруулах
	Дүрэм, журмыг боловсруулах, сайжруулах
	1440
	13
	18720

	
	
	Дүрэм, журмын хэрэгжилтэнд хяналт тавих
	960
	13*12=156 удаа
	149760

	
	
	
	
	
	

	 
	Нийт
	
	168480

	Шаардлагатай хүний нөөц =168480/60минут =2808цаг/8=351 өдөр



Ийнхүү үйл ажиллагаа тус бүрт  зарцуулах хугацааг нэгтгэн шаардагдах нийт ажлын цагийг гаргаж уг ажлын цагт ажиллах хүчний нөөцийн хэрэгцээг дараах байдлаар гаргалаа.
Хүснэгт 9
	Нэгж
	Хүний нөөцийн хэрэгцээ
	Жилд шаардагдах ажлын цаг
	Нэмэгдэж буй ачаалал /орон тоо/

	Төрийн захиргааны байгууллага
	3479
	1600
	2.17


Дээрх тооцооллоос үзэхэд төрийн захиргааны төв байгууллагад 208 750 цагийн ачаалал үүсч байгаа нь тухайн ажлыг хийж гүйцэтгэхэд 2.17 буюу 2 ажилтан шаардлагатай байна.
Мөн хувийн тэтгэврийн сангийн харилцаанд даатгуулагчийн эрх ашгийг хамгаалах, даатгагчийн болон төрийн захиргааны байгууллагын эрх, чиг үүрэг, тэтгэвэр тогтоолт, олголттой холбоотой санал, хүсэлт болон өргөдөл гомдлыг шийдвэрлэх ажлыг хийж гүйцэтгэх 2 ажилтан нэмж ажиллуулах шаардлага бий болж байна.
Хувийн нэмэлт тэтгэврийн тухай хуулийн төслийн 3.5-д “Хувийн нэмэлт тэтгэвэртэй холбогдох татварын харилцааг татварын хууль тогтоомжоор зохицуулна.” гэж заасан. Үүний дагуу улсын төсөвт нөлөөлөх зардлыг доорх хүснэгтээр харуулав.
 Хүснэгт 10
Улсын төсөвт нөлөөлөх зардлын тооцоолол
	Үзүүлэлт
	 Жил 
	Татварын чөлөөлөлтийн дүн /тэрбум.төг/

	Хувийн нэмэлт тэтгэврийн харилцаанд оролцогчдын тоо
	14 269
	1.4


 Орлогын албан татварын хөнгөлөлт, чөлөөлөлтийн зардлын тооцооллыг тооцоолж үзэхэд хуулийн төсөл батлагдаж, хэрэгжсэн эхний жилд 1.4 тэрбум төгрөгийн татварын чөлөөлөлт буюу хойшлуулалт гарахаар байна.
3.3. Хүний нөөцтэй холбоотой гарах зардал:
Хүний нөөцийн зардал
Хүний нөөцийн зардлыг тооцохдоо тухайн ажил үйлчилгээ буюу үүргийг гүйцэтгэх төрийн захиргааны байгууллагын албан хаагчид зарцуулах цалин хөлс, нэмэгдэл, урамшуулал зэрэг төрөөс даадаг бүх зардлыг нэгтгэн авч үзэх ба эдгээрийн дундаж хэмжээгээр тооцож тогтооно.
Монгол Улсын Засгын газрын 2019 оны 472 дугаар тогтоолын 1 дүгээр хавсралтаар Санхүүгийн зохицуулах хорооны албан хаагчдад хамаарах албан тушаалын цалингийн сүлжээг шинэчлэн баталсан.
Санхүүгийн зохицуулах хорооны референт нь АА-6 зэрэглэлд хамаардаг бөгөөд АА-6-5 шатлалаар тооцоход сарын цалин 1,128,170 төгрөг байна.
Нэг албан хаагчид зарцуулах, төрөөс даах зардлыг тооцохдоо түүний үндсэн цалингаас гадна 1/ бүх төрлийн даатгал, 2/ хоол, унааны нэмэгдэл, 3/ ажилласан жилийн нэмэгдэл, 4/ зэрэг дэвийн нэмэгдэл, 5/ буцалтгүй тусламж, 6/ шагнал, урамшуулал зэрэг нэмэлт зардлыг тооцох шаардлагатай байдаг.
Эдгээрийн хэмжээг тодорхой тогтоох боломжгүй тохиолдолд нэг албан хаагчийн цалингийн дундаж хэмжээний 15%-иар нийтлэг зардлыг, 10%-иар дагалдах зардлыг, 30%-иар нэмэгдэл, урамшууллын зардлыг тооцох боломжтой юм.  
Хүснэгт 11
	Зардлын нэр
	Цалингийн хэмжээ
	Хувь
	Хэмжээ

	Үндсэн зардал
	1,128,170
	
	1,128,170

	Нийтлэг зардал
	1,128,170
	15%
	169,226

	Дагалдах зардал
	1,128,170
	10%
	112,817

	Нэмэгдэл урамшууллын зардал
	1,128,170
	30%
	338,451

	Нийт
	
	
	1,748,664



Хүснэгт 12
	Нэгж
	Цалингийн зардал /төг/
	Орон тооны ачаалал
	Сар
	Хүний нөөцийн нийт зардал /төг/

	Ажилтан 
	1,748,664
	4
	12
	83,953,872

	Нийт хүний нөөцийн зардал 
	83,953,872


3.4.Бусад буюу материаллаг зардал:
Материаллаг зардал гэдэгт тухайн ажлын байртай холбоотой нийтлэг зардал буюу тухайн үүргийг гүйцэтгэж буй албан хаагчийг ажиллах нөхцөлөөр хангахад зарцуулж буй зардлыг хамааруулдаг. Тухайлбал, ажлын байр, эд хөрөнгө, техник хэрэгсэл, тэдгээрийн элэгдэл хорогдол, бусад ахуйн зардлыг тооцох шаардлагатай.
[bookmark: _Hlk74842514][bookmark: _Hlk74921314]Тус зардлыг тооцохдоо “Хууль, хуулийн төслийн үр нөлөөг тооцох аргачлал” 16-д үзүүлсэн Хууль зүй, дотоод хэргийн яамны нэг ажилтанд зарцуулагдах материаллаг зардлыг ашиглалаа.
Хүснэгт 13[footnoteRef:6] [6:  Хууль зүй, дотоод хэргийн яамны нэг ажилтанд зарцуулагдах материаллаг зардлыг ашиглалаа.] 

	№
	Зардлын нэрс
	Хуулийн хэрэгжилттэй холбоотой гарах нэмэлт зардал нэгжээр
	Тоо хэмжээ
	Нийт зардал

	1
	Хангамж, бараа материалын зардал 
	7,331,812
	1
	7,331,812

	2
	Байр, өрөө тасалгааны ашиглалттай холбоотой зардал
	1,118,837
	1
	1,118,837

	3
	Элэгдэл хорогдлын зардал
	352,670
	1
	352,670

	4
	Бусдаар гүйцэтгүүлсэн ажил, үйлчилгээний төлбөр, хураамж
	210,753
	1
	210,753

	5
	Урсгал засвар 
	2,456,000
	1
	2,456,000


	
	Нийт дүн 
	11,443,072
	
	11,443,072



Үүнээс харахад төрийн байгууллагад үүсэх нийт зардал нь жилд:
            83,935,872+ 45,772,288= 129,708,160 төгрөг байна. 
3.5.Нийт зардлын тооцоо:   
  
 	Хувийн нэмэлт тэтгэврийн тухай хуулийг хэрэгжүүлэхэд 9.9 тэрбум төгрөгийн зардал гарах тооцоолол гарч байна. 
Хүснэгт 14
(тэрбум төгрөгөөр)
	Зардлын төрөл
	Хуулийн этгээдийн  зардал
	Иргэнд үүсэх зардал
	Улсын төсөв буюу татварын байгууллагад  үүсэх зардал
	Улсын төсөв буюу төрийн байгууллагад үүсэх зардал
	Нийт зардлын хэмжээ


	Шимтгэлийн зардал
	4.2
	4.2
	-
	-
	8.4

	Татварын чөлөөлөлт
	-
	-
	1.4
	-
	1.4

	Хүний нөөцийн зардал
	-
	
-
	
-
	
0.129
	
0.129

	Нийт зардал
	4.2
	4.2
	1.4
	0.129
	9.929



 	


	4. Дүгнэлт, санал: 

 	Хувийн нэмэлт тэтгэврийн тухай хуулийн төслийн хуулийн этгээд, иргэн, төрийн байгууллагад гарах зардлын тооцоог хийлээ. 

 	4.1.Санхүүгийн зохицуулах хороо энэхүү хуулийг хэрэгжүүлэх, хянах байгууллага болох тул 4 ажилтан шинээр нэмж авах шаардлагатай. Цаашид хувийн нэмэлт тэтгэврийн даатгалд хамрагдагсдын цар хүрээ ихэсэх үед орон тоог нэмэх шаардлагатай. 

 	4.2.Татварын болон нийгмийн даатгалын байгууллага одоогийн орон тоонд нийцүүлэн хувийн нэмэлт тэтгэврийн харилцаанд хуулийн төсөлд заасан чиг үүргийг хэрэгжүүлэх боломжтой гэж тооцлоо. 

 	4.3.Нэмэлт тэтгэврийн үйл ажиллагаа явуулж байгаа байгууллагад одоо хамрагдаж байгаа 14.2 мянган иргэнээр тооцвол 1.4 тэрбум төгрөгийн татварын чөлөөлөлт үүсэхээр байна. Гэхдээ хуримтлалаа тэтгэвэр хэлбэрээр буцаан авах үед татварыг хуульд зааснаар тооцон төлүүлнэ.  

 	4.4.Хуулийн этгээд болон иргэнд үүсэх зардал тус бүр 4.2 тэрбум төгрөг байна. Гэхдээ энэ нь шууд гарах зардал бус харин иргэний ирээдүйд ашиглах хөрөнгө буюу хуримтлал юм. 

 	Ашигласан материал: 
 	1.Хууль тогтоомжийн тухай хууль; 
 	2.Хөдөлмөрийн тухай хууль;
 	3.Хувийн нэмэлт тэтгэврийн тухай хуулийн төсөл;
 	4.Монгол Улсын Засгийн газрын 2016 оны 59 дүгээр тогтоолын 4 дүгээр хавсралтаар баталсан “Хууль тогтоомжийг хэрэгжүүлэхтэй холбогдон гарах зардлын тооцоог хийх аргачлал”; 
 	5.Монгол Улсын Засгын газрын 2019 оны 472 дугаар тогтоолын 1 дүгээр хавсралт;
 	6. www.1212.mn
 	7.Нийгмийн даатгалын мэдээллийн сангийн мэдээлэл
 	8.Голомт банкны дэргэдэх Тэтгэврийн ууган сан ТББ, Ард санхүүгийн нэгдлийн охин компани болох Ард лайф ХХК, Нэйшнл лайф урт хугацаат даатгалын компаниас авсан түүвэр судалгаанаас

